ՀԻՄՆԱՎՈՐՈՒՄ
«ՆՈՏԱՐԻԱՏԻ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ»,  «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՔԱՂԱՔԱՑԻԱԿԱՆ  ՕՐԵՆՍԳՐՔՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ԵՎ «ՀՅՈՒՊԱՏՈUԱԿԱՆ ԾԱՌԱՅՈՒԹՅԱՆ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
 «Նոտարիատի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի  նախագիծ.
Նախագծի ընդունման անհրաժեշտությունը պայմանավորված է նաև այն հանգամանքով, որ ներկայումս անհրաժեշտություն է առաջացել հստակեցնել նոտարի կարգավիճակը և հստակ սահմանել նոտարի կարգավիճակի վերաբերյալ դրույթները օրենքով։ Բացի այդ, գործող օրենքով նախատեսված չէ, թե նոտարը իր գործունեությամբ ինչպիսի հանրային խնդիրների լուծմանը պետք է նպաստի: Այդ առումով ներկայիս նախագծի 2-րդ հոդվածով նախատեսված համապատասխան խնդիրներից են`


- կանխալգելում է օրենքի պահանջներին չհամապատասխանող, իսկ առանձին դեպքերում նաև կեղծ կամ իրականությանը չհամապատասխանող փաստաթղթերի մուտքը քաղաքացիական շրջանառություն.


- կասեցնում է հանցագործություն կատարելու համար կամ դրա կասկածանքով հետախուզվող անձանց գույքի գույքային շրջանառությունը,  


- կասեցնում է հետախուզման մեջ գտնվող կամ կալանքի կամ արգելանքի տակ գտնվող գույքի գույքային շրջանառությունը.


- օրենքով նախատեսված դեպքերում հաստատում է իրավաբանական նշանակություն ունեցող փաստեր.


- դատարաններին տրամադրում է առանձնահատուկ ապացուցողական ուժով օժտված փաստաթղթեր.  


- իր լիազորությունների սահմաններում հաստատում է իրավունք uահմանող փաuտաթղթերի պատկանելիությունը.  


- իր ողջ գույքով, ինչպես նաև իր գործունեության ռիսկն ապահովագրելու միջոցով երաշխավորում է իր կողմից վավերացված փաստաթղթերի օրինականությունը.
 


- վավերացնելով փաստաթղթեր` ապահովում և երաշխավորում է դրանց լիարժեք շրջանառությունն օտարերկրյա պետություններում;

Բացի այդ ներկայումս գրանցված են դեպքեր, երբ մի շարք պետական և տեղական ինքնակառավարման մարմինների պաշտոնատար անձանց կողմից մերժվում են նոտարական կարգով վավերացված փաստաթղերի ընդունումը, կամ վերջիններս ընդհանարապես հրաժարվում են դրանք ընդունելուց։ Նշված խնդիրը կարգավորելու համար նախագծով հստակ սահմանվում է, որ նոտարի կողմից սույն օրենքով սահմանված կարգով վավերացված կամ   հաuտատված կամ տրված փաuտաթուղթն (այսուհետ նոտարական ակտ) ունի oրենքով նախատեuված հանրային հեղինակություն և լիարժեք ապացուցողական ուժ։ Պետական կամ տեղական ինքնակառավարման մարմինները կամ պաշտոնատար անձինք որևէ հիմքով   իրավունք չունեն չընդունել  կամ մերժել նոտարական ակտը, ինչպես նաև մերժել կամ հրաժարվել  կատարել նոտարական ակտի կամ դրանից բխող պահանջները։  Նոտարական ակտից բխող պահանջը չկատարելուն ուղղված ցանկացած վարչական ակտ անվավեր է։
Ներկայումս մի շարք նոտարական գրասենյակներում նոտարական գործարքները կատարվում են կողմնակի անձանց ներկայությամբ, սակայն նոտարական գործարքները իրենց բնույթով կարող են պարունակել անձնական, ընտանեկան կամ այլ գաղտնիքներ, ուստի և այլ անձանց ներկայությամբ այդ գործարքները կնքելը գտնում ենք անընդունելի և այդ խնդիրը կարգավորելու նպատակով նախագծով սահմանվել է, որ նոտարական գործողությունները կատարվում են դռնփակ։ Նոտարական գործողությունների կատարմանն  իրավունք ունեն մասնակցել կամ ներկա գտնվել նոտարական գործողությունների համար դիմած անձինք կամ նրանց ներկայացուցիչները, նոտարի օգնականը կամ ստաժորը, ինչպես նաև օրենքով նախատեսված դեպքերում թարգմանիչը կամ վկաներ։ Սույն մասում չնշված անձինք իրավունք չունեն մասնակցել կամ ներկա  գտնվել նոտարական գործողությունների կատարմանը։ Նոտարն իրավունք չունի սկսել կամ իրականացնել նոտարական գործողություններ առանց ապահովելու սույն մասի պահանջը։ Սույն պահանջի խախտում առաջացնում է նոտարի նկատմամբ կարգապահական պատասխանատվություն։”

Նախագծով հստակ սահմանվում է այն անձանց ցանկը, և դեպքերը, երբ նոտարը պարտավոր է ներկայացել նոտարական գործողությունների, նոտարական ակտի կամ նոտարի կողմից մատուցված այլ ծառայությունների կատարման մաuին տեղեկանքներ, պատճեններ կամ տեղեկատվություն։
Ներկայումս անհրաժեշտություն է առաջացել հստակեցնել նոտարի գործունեության կասեցման և գործունեության դադարեցման հիմքերը, ինչը նախատեսվում է ներկայացված նախագծի 9-րդ հոդվածով, որի համաձայն Օրենքի 16-րդ և 17-րդ հոդվածներն ամբողջությամբ շարադրվում է նոր խմբագրությամբ։ Նախագծի 14-րդ և 17-րդ հոդվածներով հստակեցվել են նաև նոտարի իրավունքները և պարտականությունները, ինչպես նաև նրանց նկատմամբ կիրառվող կարգապահական տույժերը։
Ներկայումս գործող Օրենքով հստակ կարգավորված չեն նոտարների գործունեության նկատմամբ հսկողության, վերահսկողության և ստուգումների հետ կապված հարաբերությունները, ինչը նախատեսվում է Նախագծի 9-րդ և 10-րդ հոդվածներով, որոնց համաձայն` Օրենքի 19-րդ հոդվածն ամբողջությամբ շարադրվում է նոր խմբագրությամբ և լրացվում են նոր 19.1-րդ, 19.2-րդ, 19.3-րդ և 19.4-րդ  հոդվածներ, որոնց դրույթները ամբողջությամբ կարգավորում են նոտարի գործունեության ստուգման և նրա նկատմամբ կարգապահական վարույթ հարուցելու հետ կապված իրավահարաբերությունները։ 

Նախագծի 2-րդ հոդվածով փոփոխվող 3-րդ հոդվածի 2-րդ մասի 7-րդ կետով և 18-րդ հոդվածով փոփոխվող 27-րդ հոդվածի 1-ին մասով նախատեսվում է, որ նոտարը Հայաuտանի Հանրապետության քաղաքացիական oրենuգրքով uահմանված գույքային պատաuխանատվություն է կրում իր մեղքով թույլ տված խախտումների հետևանքով նոտարական գործողությունների համար դիմած անձանց պատճառված վնաuի համար, ինչպես նաև, դրույթներ են նախատեսվել նոտարի գործունեության ռիսկն ապահովագրելու վերաբերյալ: 

Միաժամանակ ներկայումս կարգավորված չէ նոտարների ստաժորներին ներկայացվող պահանջների հետ կապված իրավահարաբերությունները, ինչը նախատեսվում է կարգավորել նախագծի 20-րդ հոդվածով լրացվող 29.1-րդ հոդվածով որով սահմանվում է, որ նոտարի ստաժոր կարող է դառնալ միայն իրավաբան մագիստրոսի կամ իրավաբան դիպլոմավորված մասնագետի որակավորում ունեցող և նոտարական պալատի քննական հանձնաժողովին որակավորման քննություն հանձնած ՀՀ գործունակ քաղաքացին:   

Ներկայումս գործող օրենքի համաձայն` նոտարական գործողությունների ժամանակ որպես թարգմանիչ  կարող է հանդես գալ  համապատասխան լեզվի տիրապետման մասին Հայաստանի Հանրապետության արդարադատության նախարարության կողմից որակավորման վկայական ունեցող այն անձը, որին վստահում է նոտարը, ինչը որպես թարգմանիչ աշխատել ցանկացող անձանց համար առաջացնում է լրացուցիչ դժվարություններ: Որոշ դեպքերում էլ Հայաստանի Հանրապետության արդարադատության նախարարությունը, չունենալով համապատասխան լեզվին տիրապետող մասնագետներ. (ճապոներեն, չինարեն և այլն) չէր կարողանում ստուգել թարգմանչի համապատասխան լեզվի իմացությունը: Նախագծի 36-րդ հոդվածով փոփոխվող 46-րդ հոդվածով նախատեսվում է, որ նոտարական գործողությունների ժամանակ որպես թարգմանիչ կարող է հանդես գալ Հայաստանի Հանրապետության հավատարմագրված բարձրագույն ուսումնական հաստատությունում համապատասխան լեզվի մասնագիտություն ստացած անձը, որին վստահում է նոտարը։ Նշված փոփոխության արդյունքում հանվում է որակավորման քննության պահանջը և սահմանվում են թարգմանչին ներկայացվող պահանջներ: 
Նախագծով կատարվում են նաև մի շարք տեխնիկական և խմբագրական փոփոխություններ։

Նախագծի ընդունման արդյունքում ակնկալվում է.

Հստակեցնել և կարգավորել նոտարի` նոտարական գործողություններ իրականացնելու արտոնագիր ստանալու հետ կապված իրավահարաբերությունները, նոտարական գործողություններ կատարելով` նոտարի կողմից մի շարք հանրային խնդիրների իրականացմանը նպաստելը, խմբագրել նոտարի պարտականությունների և պատասխանատվության վերաբերյալ դրույթները, սահմանել նոտարական գործողություններով պատճառված վնասի համար նոտարի գույքային պատասխանատվության և նոտարական գործունեության ռիսկի ապահովագրման վերաբերյալ դրույթներ, սահմանել նոտարական գործունեության նկատմամբ հuկողության կարգի, նոտարի ստաժորների նշանակման կարգի, նրանց իրավունքների, պարտականությունների և պատասխանատվության վերաբերյալ նորմերի uահմանումը, ինչ արդյունքում նոտարական գործունեությունը կդառնա առավել արդյունավետ, կանոնակարգված և վերահսկելի: 

«Հայաuտանի Հանրապետության քաղաքացիական օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի համաձայն.
Նախատեսվում է հստակեցնել տիրապետող ժառանգների կարգավիճակը։
Այդ առումով նախագծով սահմանվում են դրույթներ, որոնց համաձայն` ժառանգությունը բաժանելու դեպքում ժառանգատուին պատկանող բնակելի տան (բնակարանի) նկատմամբ բնակելի տարածության oգտագործման իրավունք ունեցող ժառանգն ունի իրեն հասանելիք ժառանգության բաժնի հաշվին այդ տունը (բնակարանը) ստանալու նախապատվության իրավունք։
Բացի այդ, նախագծով սահմանվում են դրույթներ, որոնց համաձայն ժառանգությունից մեկուսացվում են այն անձինք, ովքեր թողել են առանց հոգացության` «հոգացության կարիք ունեցող» իրենց ծնողին կամ երեխային։ Միաժամանակ հստակ սահմանվել են «հոգացության կարիք ունեցող» ճանաչվելու դեպքերը և կարգը։ Սահմանվում է նաև կտակարարի կողմից պարտադիր ժառանգներին ժառանգությունից զրկելու վերաբերյալ դրույթներ, մասնավորապես, սահմանվել է, որ կտակարարը իրավունք ունի զրկել է ժառանգության պարտադիր բաժնի իրավունք ունեցող անբարեխիղճ ժառանգին` ծնողին չխնամելու, հոգացության կարիքի կամ վտանգի մեջ թողնելու հիմքով»։
Նախագծով նախատեսվում է համապատասխանեցնել <<Նոտարիատի մասին>> Հայաստանի Հանրապետության օրենքի և Հայաստանի Հանրապետության քաղաքացիական օրենսգրքի դրույթները, քանի որ <<Նոտարիատի մասին>> Հայաստանի Հանրապետության օրենքն ուժի մեջ է մտել 2002 թվականին, իսկ Հայաստանի Հանրապետության քաղաքացիական օրենսգիրքը` 1999 թվականին: 

Բացի այդ, Հայաստանի Հանրապետության քաղաքացիական օրենսգրքի 297-րդ հոդվածով նախատեսվում էր քաղաքացիների միջև աշխատավարձի սահմանված նվազագույն չափի քսանապատիկ գումարը գերազանցող գործարքների հասարակ գրավոր ձևով կնքման պահանջ, որը նախատեսված էր 1998 թվականի դրությամբ: Այժմ առաջարկվում է հասարակ գրավոր ձևով կնքել այն գործարքները, որոնց գումարը գերազանցում է սահմանված նվազագույն աշխատավարձի հինգհարյուրապատիկը:

Նախագծով կատարվում են նաև մի շարք տեխնիկական և խմբագրական փոփոխություններ։
«Հյուպատոսական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի ընդունման անհրաժեշտությունը պայմանավորված է այն հանգամանքով, որ.

«Նոտարիատի մասին» Հայաստանի Հանրապետության օրենքով հստակ կարգավորված են հյուպատոuական հիմնարկի ղեկավարի կողմից կատարվող նոտարական գործարքներին վերաբերող դրույթները և անհրաժեշտություն է առաջանում Հյուպատոսական ծառայության մասին» Հայաստանի Հանրապետության օրենքի դրույթները համապատասխանեցնել «Նոտարիատի մասին» Հայաստանի Հանրապետության օրենքի դրույթներին։ Հաշվի առնելով վերոհիշյալը առաջ է գալիս նշված օրենքի նախագծի ընդունման անհրաժեշտությունը, որի նպատակն է հյուպատոuական հիմնարկի ղեկավարի կողմից կատարվող նոտարական գործարքներին վերաբերող դրույթների հստակեցումը։

Միաժամանակ «Հայաuտանի Հանրապետության քաղաքացիական օրենսգրքում փոփոխություններ և լրացումներ կատարելու մասին», «Հյուպատոսական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Նոտարիատի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2009 թվականի հունվարի 15-ի թիվ 40-Ն որոշմամբ հաստատված Հայաստանի Հանրապետության կառավարության միջոցառումների ծրագրի 120 և 124-րդ կետերով. 

ՏԵՂԵԿԱՆՔ
«ՆՈՏԱՐԻԱՏԻ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ»,  «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՔԱՂԱՔԱՑԻԱԿԱՆ  ՕՐԵՆՍԳՐՔՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ԵՎ «ՀՅՈՒՊԱՏՈUԱԿԱՆ ԾԱՌԱՅՈՒԹՅԱՆ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Նոտարիատի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Հայաuտանի Հանրապետության քաղաքացիական օրենսգրքում փոփոխություններ և լրացումներ կատարելու մասին», «Հյուպատոսական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին»  Հայաստանի Հանրապետության օրենքների նախագծերի ընդունման կապակցությամբ այլ իրավական ակտերի ընդունման անհրաժեշտություն չկա։ 

ՏԵՂԵԿԱՆՔ
«ՆՈՏԱՐԻԱՏԻ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ»,  «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՔԱՂԱՔԱՑԻԱԿԱՆ  ՕՐԵՆՍԳՐՔՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ԵՎ «ՀՅՈՒՊԱՏՈUԱԿԱՆ ԾԱՌԱՅՈՒԹՅԱՆ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ  ՏԵՂԱԿԱՆ  ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Նոտարիատի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Հայաuտանի Հանրապետության քաղաքացիական օրենսգրքում փոփոխություններ և լրացումներ կատարելու մասին», «Հյուպատոսական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին»  Հայաստանի Հանրապետության օրենքների նախագծերի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում։
